
Rhif Cyfeirnod: ICC-SCD11 
Rhif y Fersiwn: 2 

Dyddiad yr adolygiad Nesaf: 
Mawrth 2027 

 
CANLLAWIAU BWYDO AR Y FRON 

 
Cyflwyniad a Nod 
 
Nod y canllawiau hyn yw sicrhau bod ymagwedd gyson ar waith sy'n croesawu 
gweithwyr sy'n dymuno bwydo ar y fron neu dynnu llaeth yn y gweithle.  
 
 
Polisïau, Gweithdrefnau a Dogfennau Rheoli Ysgrifenedig Cysylltiedig 
 
Mae’r holl bolisïau a’r gweithdrefnau corfforaethol ar gael ar wefan Iechyd 
Cyhoeddus Cymru. 
 

• Polisi Absenoldeb Teuluol 
 

• Asesiad Risg – Mamau Newydd a Menywod Beichiog 
 

• Polisi Gweithio Hyblyg 
 

• Gweithdrefnau Trais yn Erbyn Menywod, Cam-drin Domestig a Thrais 
Rhywiol 

 
• Gweithio Sut Mae’n Gweithio Orau Polisi  / safle mewnrwyd 

 
 
Cwmpas 
 
Mae'r canllawiau hyn yn berthnasol i holl weithwyr Iechyd Cyhoeddus Cymru 
sy'n dymuno bwydo ar y fron neu dynnu llaeth yn y gweithle.  
 
 
Asesiad o’r Effaith 
ar Gydraddoldeb ac 
Iechyd  

Cwblhawyd Asesiad o’r Effaith ar Gydraddoldeb, yr Iaith 
Gymraeg ac Iechyd a gallwch ei weld ar y tudalennau 
gwe polisi. 
 

Cymeradwywyd 
gan: 

Y Tîm Arweinyddiaeth  

Dyddiad 
Cymeradwyo: 

21 Mawrth 2024 

Dyddiad Adolygu: 21 Mawrth 2027 

Dyddiad Cyhoeddi: 17 Ebril 2024 
Cyfarwyddwr Neil Lewis, Cyfarwyddwr Pobl a Datblygu Sefydliadol 

https://icc.gig.cymru/amdanom-ni/polisiau-a-gweithdrefnau/
https://icc.gig.cymru/amdanom-ni/polisiau-a-gweithdrefnau/
https://icc.gig.cymru/amdanom-ni/polisiau-a-gweithdrefnau/polisiau-a-gweithdrefnau/adnoddau-dynol/
https://icc.gig.cymru/amdanom-ni/polisiau-a-gweithdrefnau/polisiau-a-gweithdrefnau/adnoddau-dynol/
https://icc.gig.cymru/amdanom-ni/polisiau-a-gweithdrefnau/polisiau-a-gweithdrefnau/adnoddau-dynol/
https://icc.gig.cymru/amdanom-ni/polisiau-a-gweithdrefnau/polisiau-a-gweithdrefnau/adnoddau-dynol/
https://icc.gig.cymru/amdanom-ni/polisiau-a-gweithdrefnau/polisiau-a-gweithdrefnau/adnoddau-dynol/
https://icc.gig.cymru/amdanom-ni/polisiau-a-gweithdrefnau/polisiau-a-gweithdrefnau/adnoddau-dynol/
https://icc.gig.cymru/amdanom-ni/polisiau-a-gweithdrefnau/polisiau-a-gweithdrefnau/adnoddau-dynol/
https://nhswales365.sharepoint.com/sites/PHW_POD/SitePages/Work-How-It-Works-Best.aspx

Gweithredol/Cyfar
wyddwr sy’n 
Atebol 
 
Awdur Emma Masterton, Partner Pobl a Datblygu Sefydliadol 

 
 

Ymwadiad 
 

Os yw dyddiad adolygu’r ddogfen hon wedi mynd heibio, sicrhewch 
mai’r fersiwn rydych yn ei defnyddio yw’r fersiwn fwyaf cyfredol, naill 

ai drwy gysylltu ag awdur y ddogfen neu ag Uned Busnes y Bwrdd. 
 
 
 

Mae hon yn ddogfen reoledig, a chedwir y prif gopi gan Uned Busnes y 
Bwrdd 
 
Er y gellir argraffu'r ddogfen hon, y fersiwn electronig a bostiwyd ar y 
rhyngrwyd yw'r prif gopi.  Nid yw unrhyw gopïau argraffedig o'r ddogfen hon yn 
cael eu rheoli. Ni ddylid cadw'r ddogfen hon ar yriannau lleol neu rwydwaith 
ond dylid ei chyrchu o'r rhyngrwyd bob amser. 

 
 

mailto:PHW_Board.Business@wales.nhs.uk
mailto:https://phw.nhs.wales/about-us/policies-and-procedures/

Crynodeb o’r adolygiadau/diwygiadau 

Rhif y 
fersiwn 

Dyddiad 
yr 
Adolygiad 

Dyddiad 

Cymeradwyo 

Dyddiad 
cyhoeddi 

Crynodeb o'r Diwygiadau 

1  19.03.18  Canllawiau Newydd 

1.1   05.09.22 Newid y confensiwn enwi i 
PHW-SCD11.  Mae popeth 
arall yn aros yr un fath. 

2  21.03.24 17.04.24 Canllawiau i'w hadolygu 

1 Cyflwyniad 

 
 
Nod Iechyd Cyhoeddus Cymru yw darparu amgylchedd gwaith 
sy'n cefnogi gweithwyr sy’n bwydo ar y fron i barhau i fwydo 
eu babanod ar y fron ar ôl iddynt ddychwelyd i'r gwaith a 
datblygu diwylliant sy'n cefnogi bwydo ar y fron fel rhan 
dderbyniol o gydbwysedd bywyd a gwaith. 
 
Mae Iechyd Cyhoeddus Cymru yn croesawu gweithwyr sy’n 
dymuno bwydo ar y fron a bydd yn gwneud y mwyaf o 
gyfleoedd i fwydo ar y fron mewn mannau cyhoeddus o’r safle 
ac yn darparu mannau preifat.   
  
Mae'r canllawiau hyn wedi'u datblygu yng ngoleuni canllawiau 
arfer da, gan gydnabod gwerth a manteision iechyd bwydo ar 
y fron. 
 
Bydd y polisi hwn yn cael ei gyfleu i'r holl weithwyr presennol 
a bydd yn cael ei gynnwys mewn hyfforddiant 
cyfeiriadedd/cynefino gweithwyr newydd ac ar gais am gyfnod 
mamolaeth. 
 
 

2 Rolau a chyfrifoldebau 
 

Mae’r adran hon yn amlinellu’r rolau a’r cyfrifoldebau ar gyfer: 
 

• Y Sefydliad  
• Rheolwyr Llinell 
• Cyflogeion 
• Cydweithwyr 
• Cyfarwyddiaeth Pobl a Datblygu Sefydliadol 

 
 
 
2.1 Y Sefydliad  

 
Mae Iechyd Cyhoeddus Cymru yn cydnabod bod darparu 
cymorth ar gyfer bwydo ar y fron o fudd i’r sefydliad, megis 
gostyngiad mewn absenoldeb a throsiant staff, a manteision 
iechyd pwysig. Bydd y sefydliad yn sicrhau bod pob gweithiwr 
yn gallu cael cymorth cyson.  
 
Bydd y polisi hwn yn cael ei gyfleu i'r holl weithwyr presennol 
a bydd yn cael ei gynnwys mewn hyfforddiant 

cyfeiriadedd/cynefino gweithwyr newydd ac ar gais am gyfnod 
mamolaeth. 
 
 

2.2 Rheolwyr Llinell 
 

Mae rheolwyr llinell yn gyfrifol am gyfeirio gweithwyr beichiog 
a gweithwyr sy'n bwydo ar y fron am y canllawiau bwydo ar y 
fron ac am drafod seibiannau ac arferion a fydd yn helpu i 
hwyluso nodau bwydo babanod pob cyflogai.  
  
Bydd rheolwyr llinell yn cyfeirio gweithwyr beichiog a 
gweithwyr sy'n dychwelyd i'r wybodaeth a chymorth sydd ar 
gael ar fwydo ar y fron a dychwelyd i'r gwaith. 

 
2.3 Cyflogeion 

Dylai gweithwyr sy'n bwriadu parhau i fwydo ar y fron neu 
dynnu llaeth ar ôl dychwelyd i'r gwaith hysbysu eu rheolwyr 
pan fyddant yn dychwelyd i'r gwaith fel bod y gweithiwr sy'n 
bwydo ar y fron yn cael ei gefnogi yn y gweithle.   
 
Dylai staff hefyd wneud eu hunain yn ymwybodol o'r 
cyfleusterau sydd ar gael yn eu gwasanaeth i gefnogi mamau 
sy'n bwydo ar y fron. 
 

2.4 Cydweithwyr 
Disgwylir y bydd rheolwyr llinell a chydweithwyr yn helpu i 
ddarparu ymagwedd gefnogol a chydymdeimladol at hwyluso 
gweithwyr sy'n bwydo ar y fron.   
 
Disgwylir i bob cydweithiwr a rheolwr llinell fod yn gefnogol ac 
yn sensitif i anghenion gweithwyr sy’n bwydo ar y fron sy'n 
dychwelyd i'r gwaith.  

 
 

2.5 Cyfarwyddiaeth Pobl a Datblygu Sefydliadol 
 

Bydd y gyfarwyddiaeth Pobl a Datblygu Sefydliadol yn cefnogi 
rheolwyr llinell a gweithwyr i gyfeirio at wybodaeth a 
hyrwyddo amgylchedd cefnogol.  
 

 
 

3 Proses 
 
 

3.1 Seibiannau ar gyfer Bwydo ar y Fron neu Dynnu Llaeth   

Gall gweithwyr sy’n bwydo ar y fron fwydo ar y fron neu 
dynnu llaeth yn ystod oriau gwaith gan ddefnyddio eu 
seibiannau arferol ac fel rhan o seibiannau llaetha 
ychwanegol (fel arfer 20 munud unwaith neu ddwywaith y 
dydd am o leiaf y flwyddyn gyntaf ar ôl genedigaeth ac yn 
hyblyg wedi hynny) fel y cytunwyd gyda’u rheolwr llinell.   

 
3.2 Lle Preifat i Dynnu Llaeth   

 
Bydd man preifat (nid toiled) ar gael i weithwyr fwydo ar y 
fron neu dynnu llaeth. Mae gan rai lleoliadau Iechyd 
Cyhoeddus Cymru ystafelloedd penodol ar gyfer hyn a gall 
rheolwyr llinell eu dynodi. Bydd y gofod yn breifat, yn un y 
gellir ei gloi, yn gynnes ac yn lân, mewn lleoliad delfrydol 
ger sinc ar gyfer golchi dwylo a rinsio rhannau pwmp y 
fron, a bydd ganddo allfa drydanol. Os yw'n well gan 
weithwyr, gallant hefyd fwydo ar y fron neu dynnu llaeth 
mewn lleoliadau cyfforddus eraill y cytunwyd arnynt mewn 
ymgynghoriad â rheolwr y gweithiwr.  
 
Mae gweithwyr yn gyfrifol am adael yr ardaloedd 
dynodedig yn lân ac yn daclus.  
 
Os oes angen i fwy nag un gweithiwr sy’n bwydo ar y fron 
ddefnyddio'r ystafell tynnu llaeth benodedig, mae angen i 
weithwyr weithio gyda'i gilydd i hwyluso amserlen sydd 
fwyaf cyfleus neu sy'n diwallu eu hanghenion orau.  
 

3.3  Storio Llaeth  
 
Dylid storio llaeth sydd wedi’i dynnu mewn oergell addas, 
yn ddelfrydol mewn oergell bwrpasol. Os nad oes oergell ar 
gael, siaradwch â'ch Ymwelydd Iechyd am ganllawiau 
storio. 
 
Mae pob gweithiwr yn gyfrifol am storio a chludo eu llaeth 
eu hunain yn gywir.  Dylai gweithwyr labelu'r holl laeth a 
dynnir gyda'u henw a'r dyddiad y’i casglwyd fel nad yw'n 
cael ei gymysgu'n anfwriadol â llaeth gweithiwr arall.   
 

3.4 Cwynion/Gwrthwynebiadau  
 

Mae Iechyd Cyhoeddus Cymru yn annog gweithwyr a 
rheolwyr i fod ag agwedd gadarnhaol a derbyngar tuag at 
weithwyr sy’n bwydo ar y fron ac mae gwahaniaethu ac 

aflonyddu mewn unrhyw ffurf ar weithwyr sy’n bwydo ar y 
fron yn annerbyniol ac ni fydd yn cael ei oddef.  
 
Ni ddisgwylir i weithwyr roi eu hunain mewn perygl trwy 
wrthdaro ag unigolyn. Os nad yw gweithiwr yn teimlo'n 
gyfforddus yn delio â'r sefyllfa, rhowch wybod i reolwr neu 
Pobl a Datblygu Sefydliadol am y sefyllfa.  
 
Os yw gweithiwr yn credu ei fod yn cael ei drin yn annheg 
o ganlyniad i fwydo ar y fron/tynnu llaeth yn y gweithle, 
gall gysylltu â'r Adran Pobl a Datblygu Sefydliadol a/neu 
Gynrychiolydd Undeb Llafur.  

 
3.5 Deddfwriaeth 

 
Mae deddfwriaeth ar waith i ddiogelu mamau newydd neu 
fenywod beichiog yn y gweithle. Mae’r rhai sy’n dymuno 
bwydo ar y fron yn dod o dan y rheoliadau hyn, sef; 
Rheoliadau Rheoli Iechyd a Diogelwch 1999, Rheoliadau 
Gweithle (Iechyd, Diogelwch a Lles) 1992 a Deddf Hawliau 
Cyflogaeth 1996 (fel y'i diwygiwyd gan Ddeddf Cysylltiadau 
Cyflogaeth 1999).  
 
Mae Deddf Cydraddoldeb 2010 wedi egluro ei bod yn 
anghyfreithlon i sefydliad wahaniaethu yn erbyn menyw 
oherwydd ei bod yn bwydo plentyn ar y fron.   

  
3.6 Gwybodaeth am Fwydo ar y Fron  

  
Mae yna nifer o wasanaethau sy'n cynnig cyngor ac 
arweiniad ar fwydo ar y fron. Rhestrir rhai 
cysylltiadau isod:  
  

• Llinell Gymorth Genedlaethol Bwydo ar y Fron ar 
0844 209 0920 neu www.breastfeeding.nhs.uk    

• Yr Ymddiriedolaeth Genedlaethol Geni Plant ar 0870 
444 8708 neu www.nct.org.uk/breastfeeding    

• Cymdeithas Mamau sy'n Bwydo ar y Fron - Llinell 
Gymorth Cwnsela  
0844 412 2949 neu www.abm.me.uk    

• Llinell Cefnogwyr Rhwydwaith Bwydo ar y Fron ar 
0844 412 4664   

• Cynghrair La Leche ar 0845 456 1855   
 

 

http://www.breastfeeding.nhs.uk/
http://www.breastfeeding.nhs.uk/
http://www.nct.org.uk/breastfeeding
http://www.nct.org.uk/breastfeeding
http://www.abm.me.uk/
http://www.abm.me.uk/

4 Gofynion Hyfforddi 
 
Nid oes unrhyw ofynion hyfforddi wedi'u nodi. Bydd Pobl a Datblygu 
Sefydliadol yn rhoi cyngor yn ôl yr angen i reolwyr ar sefyllfaoedd 
penodol 
 
5 Monitro cydymffurfiaeth 
 
Bydd y canllawiau’n cael eu hadolygu ochr yn ochr â’r broses 
adolygu ar gyfer y canlynol: 
 

• Polisi Absenoldeb Teuluol 
 

• Asesiad Risg – Mamau Newydd a Menywod Beichiog 
 

• Polisi Gweithio Hyblyg 
 

• Gweithdrefnau Trais yn Erbyn Menywod, Cam-drin Domestig a 
Thrais Rhywiol 

 
• Gweithio Sut Mae’n Gweithio Orau (safle mewnrwyd) 

 
 

6 Atodiadau 
 

• Asesiad o'r Effaith ar Gydraddoldeb ac Iechyd  
 

https://phw.nhs.wales/about-us/policies-and-procedures/
https://phw.nhs.wales/about-us/policies-and-procedures/policies-and-procedures-documents/human-resources-policies/flexible-working-policy1/
https://phw.nhs.wales/about-us/policies-and-procedures/policies-and-procedures-documents/safeguarding-children-and-vulnerable-adults-supporting-documents/violence-against-women-domestic-abuse-and-sexual-violence/
https://phw.nhs.wales/about-us/policies-and-procedures/policies-and-procedures-documents/safeguarding-children-and-vulnerable-adults-supporting-documents/violence-against-women-domestic-abuse-and-sexual-violence/
https://nhswales365.sharepoint.com/sites/PHW_POD/SitePages/Work-How-It-Works-Best.aspx

